
KICHIK BIZNES UCHUN 
MUQOBIL MOLIYALASHTIRISH 
MANBALARI VA VOSITALARI: 
XORIJIY TAJRIBA

Xolikov Sarvar Xayitbayevich
Jizzax viloyat Iqtisodiyot va moliya bosh boshqarmasi, bo‘lim boshlig‘i

Annotatsiya: Dunyo iqtisodiyotidagi vaziyat mamlakatda barqaror iqtisodiyotni mustahakamlashni taqozo etadi. Barqaror 
taraqqiyotni ta’minlashda mamlakat iqtisodiyotida faoliyat yuritayotgan kichik biznesni rivojlantirish va unga har tomon-
lama ko‘mak berish hamda qo‘llab-quvvatlash qator muammolarning barham topishiga yordam beradi. Maqola real 
sektorda faoliyat yuritayotgan iqtisodiyotning lokal tarmoqlaridan sanalgan kichik biznesni moliyalashtirish masalalariga 
bag‘ishlangan.

Kalit so‘zlar: Kichik va o‘rta korxonalar, muqobil moliyalashtirish, moliyaviy vosita, faktoring, venchur kapitali, elektron 
onlayn moliyalashtirish, lizing, biznes farishtalar.
Abstract: The situation in the global economy requires strengthening a stable economy in the country. The development 
of small businesses operating in the country’s economy, comprehensive assistance and support to ensure sustainable 
development will help solve a number of problems. The article is devoted to the financing of small enterprises in local 
sectors of the economy operating in the real sector.

Key words: Small and medium businesses, alternative financing, financial instrument, factoring, venture capital, elec-
tronic online financing, leasing, business angels.
Аннотация: Ситуация в мировой экономике требует укрепления стабильной экономики в стране. Для обеспечения 
устойчивого развития малого бизнеса в стране, всесторонняя помощь и поддержка помогут решить ряд проблем. 
Статья посвящена финансированию малого бизнеса локальных секторов экономики, работающих в реальном 
секторе.

Ключевые слова: Малые и средние предприятия, альтернативное финансирование, финансовый инструмент, 
факторинг, венчурный капитал, электронное онлайн-финансирование, лизинг, бизнес-ангелы.

K I R I S H
Jahonda kichik biznesni moliya-kredit mexanizmlari orqali qo‘llab quvvatlash va ular faoliyatini sama-

rali rivojlantirish bo‘yicha turli moliya-kredit vositalardan foydalanish xalqaro moliya muassasalari tomonidan 
ishlab chiqilgan bo‘lib, ushbu vositalar asosida davlat kichik biznesni rivojlantirish bo‘yicha qulay muhit sha-
roitini yaratishga alohida e’tibor qaratilmoqda [1]. Biroq, hozirgi global pandemiya davrida mahsulot va xizmat-
larga bo‘lgan talabning keskin pasayishi, pul oqimlari harakatining susayishi, naqd pulga bo‘lgan ehtiyojning 
tug‘ilishini oldini olish uchun Xalqaro moliya korporatsiyasi tomonidan Yevropa, Osiyo va Afrika mamlakat-
larida kichik biznes subyektlarini qo‘llab quvvatlash uchun uch yo‘nalishdagi kreditlar ajratildi [2]. Shuningdek, 
Covid-19 pandemiyaga qarshi AQSH hukumati 5 ta qonun ishlab chiqdi, uchinchi qonun aynan 2020-2030-
moliya yilida qo‘llab-quvvatlash dasturi bo‘yicha kichik biznesni qo‘shimcha kreditlash va ularga imkoniyatlar 
yaratishga davlat budjetidan 377 mlrd.dollarlik mablag‘ ajratildi. Bu o‘z navbatida kichik biznes subyektlarining 
iqtisodiyot uchun yanada ahamiyatli ekanligidan va uni rivojlantirishda moliya-kredit mexanizmi vositalaridan 
samarali foydalanish zarurligidan dalolat beradi [3].

O‘zbekistonda so‘nggi yillarda biznes yuritish muhitini yanada yaxshilash, tadbirkorlikka keng erkinlik berish 
orqali kichik biznes subyektlarini qo‘llab-quvvatlash, jumladan ularning eksport salohiyatini yanada yuksaltirish, 
bojxona boji va soliq to‘lovlari bo‘yicha imtiyozli tizim joriy etish, ishlab chiqarilayotgan mahsulotlarining raqo-
batbardoshligini ta’minlash uchun qulay shart-sharoitlar yaratish, shuningdek, kichik biznes korxonalarining 
investitsiyaviy jozibadorligini oshirishga qaratilgan islohotlar izchillik bilan amalga oshirilmoqda.

Kichik va o‘rta korxonalarni moliyalashtirish muammosi eng uzoq davom etgan va hal qilib bo‘lmaydigan 
iqtisodiy muammolardan biri hisoblanadi. Ushbu muammoni hal qilishning barcha yondashuvlari, u yoki bu 
tarzda, kichik biznesni moliyalashtirishning ikkita tubdan farq qiladigan manbalari - boshlang‘ich kapital (yoki 



T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
S

1143https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T2023-yil, oktyabr.  № 10-son.

o‘z mablag‘lari) va korxonani rivojlantirish uchun tashqaridan jalb qilingan mablag‘lar orqali qoplanadi. Rivojla-
nishning dastlabki bosqichida kichik biznes uchun boshlang‘ich kapital odatda cheklangan va uni hisobga olish 
mumkin emas, buni faqat barqaror rivojlantirish manbasi sifatida qarash mumkin. Shuning uchun kichik va o‘rta 
korxonalar moliyalashtirishning turli xil tashqi manbalari va mexanizmlariga murojaat qiladilar. Ma’lumki, bunga 
bo‘lgan ehtiyoj 2008-2010-yillarda jahon moliyaviy-iqtisodiy inqirozi davrida va undan keyin, xom-ashyoga 
qaramlikdan xalos bo‘lish hamda iqtisodiyotni diversifikatsiya qilishda ustuvor vazifaga aylanganda yanada 
sezilarli bo‘ldi. Aynan, kichik biznes iqtisodiyotning eng lokal tarmog‘i sifatida tez moslashuvchan va yangi 
bozorlarni topish imkoniyatining mavjudligi, yuqori texnologiyali ishlab chiqarishlarni yaratish va iqtisodiyotning 
boshqa segmentlarida o‘sish nuqtalariga aylanish imkoniyatiga ega bo‘ladi. Bu ayniqsa, ishlab chiqarishning 
tez rivojlanayotgan innovatsion sohalariga yo‘naltirilgan, ko‘pincha yangi yuqori texnologiyali texnologiyalarni 
ishlab chiqish bilan bog‘liq bo‘lgan kichik biznes korxonalariga taalluqlidir. Ularning rivojlanishi turli xil va foyda-
lanish mumkin bo‘lgan moliyalashtirish manbalarini talab qiladi, ular orasida an’anaviy bank krediti asosiy rol 
o‘ynaydi. Hozirgi vaqtda milliy bozorda tashqi bozorlarga chiqish cheklovlari mavjud va bu mahalliy banklarning 
kichik va o‘rta biznesni rivojlantirishni moliyalashtirish qobiliyatiga sezilarli darajada ta’sir ko‘rsatmoqda.

Ma’lumki, mamlakatimizda kichik biznesni rivojlantirish va moliyaviy qo‘llab quvvatlash maqsadida 2023-
yilda “Kichik va o‘rta biznesni moliyaviy qo‘llab-quvvatlash tizimini takomillashtirish chora-tadbirlari to‘g‘risida”gi 
PF-193-sonli O‘zbekiston Respublikasi Prezidenti Farmoni qabul qilindi [4]. Hujjatga muvofiq, davlat dasturlari 
doirasida ajratilayotgan kreditlardan samarali foydalanish, ularning o‘z vaqtida qaytarilishini ta’minlash maqsa-
dida 2024-yil 1-iyuldan boshlab:

● kredit ajratishning barcha bosqichlari (arizani ko‘rib chiqish, qaror qabul qilish, kafillik berish va kredit 
ajratish) raqamlashtirilgan holda elektron platformalarda amalga oshirilishi;

● kredit ta’minotlarini nazorat qilish, garovga olingan mulklarni taqiqdan to‘liq yoki qisman chiqarish 
hamda almashtirish jarayonlari elektron platformalar orqali markazlashgan holda tashkil qilinishi;

● zamonaviy axborot texnologiyalari yordamida mijozlar biznes-rejalar asosida faoliyat yuritayotgani, pul 
oqimlari va boshqa ko‘rsatkichlarini tahlil qilish orqali xatarlar oldindan aniqlanishi;

● davlat dasturlari doirasida tuman (shahar) va mahallalarga ajratiladigan kreditlar hajmi yuzaga kelgan 
muammoli kreditlar ulushidan kelib chiqib belgilanishi ko‘rsatildi.

Xususan, 2024-yil 1-yanvardan 2026-yil 1-yanvarga qadar davlat xaridlari maxsus axborot portalida davlat 
ishtirokidagi yirik korxonalar bilan kooperatsiya asosida tashkil qilingan kichik tadbirkorlik subyektlariga o‘zlari 
ishlab chiqargan tovarlarni (mahsulotlarni) davlat buyurtmachilariga bir moliya yili davomida jami 10 milliard 
so‘mgacha qiymatda to‘g‘ridan to‘g‘ri shartnomalar asosida sotishga ruxsat berilishi belgilandi. 2024–2026-yil-
larda kichik tadbirkorlik subyektlariga Markaziy bank asosiy stavkasidan 4 foizlik punkt yuqori va asosiy 
stavkaning 1,75 baravaridan oshmagan stavkada milliy valyutada 5 milliard so‘mgacha ajratiladigan kreditlar 
bo‘yicha asosiy stavkaning 40 foizigacha miqdorda uch yildan ortiq bo‘lmagan muddatga kompensatsiya taqdim 
etilishi belgilandi.

M A V Z U G A  O I D  A D A B I Y O T L A R  S H A R H I
Mazkur mavzu doirasida ko‘plab xorijlik va maxalliy iqtisodchi olimlar tadqiqot obyekti sifatida o‘rganilgan. 

Jumladan, xorijiy iqtisodchi olimlardan O. R. Romanenkoning fikricha, “moliyaviy mexanizm ‒bu iqtisodiy mexa-
nizmning tarkibiy qismi bo‘lib, moliyaviy rag‘batlantiruvchi omillar, vositalar, dastaklar, iqtisodiy jarayonlar va 
munosabatlarni tartibga solishning shakl va usullari majmuasidan iboratdir”. Bundan kelib chiqqan holda tijorat 
korxonalarining moliyaviy mexanizmi, notijorat korxona va muassasalarning moliyaviy mexanizmi, sug‘urta 
mexanizmi hamda davlat moliyaviy mexanizmlarini ajratib ko‘rsatish mumkin [5]. Moliya mexanizmi ichki tuzil-
masining tarkibiy elementlari bo‘lib, moliyaviy rejalashtirish, moliyaviy dastak va vositalar, moliyaviy ko‘rsat-
kichlar, normativ me’yoriy hujjatlar va imtiyozlar, moliyaviy nazorat, moliya xuquqi kabilar hisoblanadi. Xorijlik 
iqtisodchi olimlardan A. I. Balabanov va I. T. Balabanovlarning fikrlariga ko‘ra, moliyaviy mexanizm korxonalar, 
tashkilotlarning moliyaviy resurslarini rag‘batlantirish maqsadida foydalanish va rejalashtirish jarayonida moliya 
dastaklari harakatini ifodalovchi tizimni tashkil etadi, deb ko‘rsatiladi [6]. Boshqa tomondan, “moliyaviy mexanizm 
davlat tuzilmalari, xo‘jalik yurituvchi subyektlar va aholining turli ehtiyojlarini qondirish maqsadida moliyaviy 
resurs mablag‘larini yaratish va ulardan foydalanish jarayonidagi davlatning moliyaviy faoliyatini boshqarish-
ning iqtisodiy-tashkiliy va huquqiy shakllari va usullari to‘plamidir” [7]. Yuqorida ko‘rsatib o‘tilgan ta’rif mazmu-
nidan kelib chiqib aytishimiz mumkinki, mazkur iqtisodchi olimlar moliya-kredit mexanizmiga umumdavlat miq-
yosiga alohida to‘xtalib o‘tib, korxonalarda moliya-kredit mexanizmlarining mavjudligini butunlay inkor qiladi. 
Y. I. Shoxinning fikricha, “moliyaviy mexanizm ‒ rejalashtirilgan strategik maqsadlarga erishish uchun moliyaviy 
boshqaruv subyektlari va obyektlariga ta’sir ko‘rsatishning shakl va usullari to‘plamidan iboratdir”. U moliyaning 
funksiyalarini to‘liq va samarali bajarilishini ta’minlashda muhim ahamiyatga ega [8]. Mamla-katimiz iqtisodchi 
olimlaridan A. Vahobov va T. Malikovlarning ta’kidlashicha, “moliyaning funksiyalari moliya mexanizmi orqali 
amalga oshiriladi. Bu mexanizm milliy xo‘jalikdagi moliyaviy munosabatlar tashkiliy shakllarining majmuini, 

markazlashtirilgan va markazlashtirilmagan pul mablag‘lari fondlarini shakllantirish va ulardan foydalanish tar-
tibini, moliyaviy rejalashtirish metodlarini, moliya va moliya tizimini boshqarish shakllarini, moliyaviy qonun-
chilikni o‘z ichiga oladi” [9]. Yana bir maxalliy yosh iqtisodchi olimlarimizdan O. T. Ergashev O‘zbekistonda 
kichik biznes subyektlarini rivojlantirishning moliya-kredit mexanizmini takomillashtirish bo‘yicha tadqiqotlar olib 
borgan [10].

Fikrimizcha, korxonalarning moliyaviy mexanizmi bu iqtisodiy qonunlar talablariga muvofiq ishlab chiqa-
rishning yakuniy natijalariga samarali ta’sir ko‘rsatish maqsadida moliyaviy munosabatlar va pul mablag‘lari 
fondlarining o‘zaro aloqasini tashkil etishga mo‘ljallangan korxona moliyasini boshqarish tizimidir. Bu moliyaviy 
resurslarni jalb etish, rejalashtirish, rag‘batlantirish va ulardan foydalanishda ifodalagan moliyaviy vositalarning 
harakat tizimi hisoblanadi.

T A D Q I Q O T  M E T O D O L O G I YA S I
Mamlakatda kichik biznesni rivojlantirish va moliyaviy qo‘llab quvvatlash hamda moliyalashtirish masa-

lalarini ilmiy va amaliy jihatdan o‘rganishda statistik ma’lumotlar, tanlanma usulda belgilash, nazariy falsafiy, 
obyektiv yondashuv, iqtisodiy tahlil usullaridan foydalanish asosida ilmiy xulosalar shakllantirildi. To‘plangan 
ma’lumotlar asosida tizimli hamda mantiqiy yondashuv kabi uslublardan samarali foydalanildi.

T A H L I L  V A  N A T I J A L A R
Hozirgi vaqtda Iqtisodiy Hamkorlik va Taraqqiyot Tashkiloti mamlakatlari amaliyotida kichik va o‘rta biznesni 

moliyalashtirishda turli moliyaviy vositalardan foydalaniladi. An’anaviy bank kreditlari bilan bir qatorda boshqa 
vositalar ham keng qo‘llaniladi. Biroq, jadvalda keltirilgan barcha moliyaviy vositalar barcha kichik biznes sub-
yektlari uchun bir xil darajada mos kelmaydi. Moliyalashtirishning optimal usulini tanlash korxona faoliyat ko‘rsa-
tayotgan ko‘plab holatlarga, shuningdek, korxonaning o‘ziga xos xususiyatlariga bog‘liq. Moliyalashtirish usulini 
tanlashda asosiy omillar quyidagilardir: korxonaning tavakkalchilik va daromadlilik nisbati, korxona hozirda joy-
lashgan biznes siklining bosqichi, korxona biznesining ko‘lami, uning boshqaruv tuzilmasi va daromad darajasi. 
moliyaviy malaka.

1-jadval: Kichik biznesni moliyalashtirishning muqobil vositalari
Xavfsizlik darajasi 

past bo‘lgan moliyaviy 
vositalar

Xavfsizlik darajasi unchalik 
past bo‘lmagan moliyaviy 

vositalar

Xavfsizlik darajasi o‘rtacha 
past bo‘lgan moliyaviy 

vositalar

Xavfsizlik darajasi 
yuqori bo‘lgan moliyaviy 

vositalar
Mablag‘lar orqali 
moliyalashtirish Muqobil vositalar Yirik vositalar Moliyalashtirishning 

qarz vositalari

kredit;
faktoring;
savdoni moliyalashtirish; 
mahsulotlarni omborda 
saqlashni moliyalashtirish; 
lizing.

korporativ obligatsiyalar;
qimmatli qog‘ozlarni garovga 
qo‘yish;
Qarz mablag‘lari 
jamg‘armasi;
kredit mablag‘lari 
jamg‘armasi.

Ssudalar;
foyda olish huquqidagi 
aksiyadorlik kreditlari;
Konvertatsiya qilinadigan 
obligatsiyalar;
Obligatsiyalar.

To‘g‘ridan to‘g‘ri 
investitsiyalar;
Venchur kapitali;
Biznes farishtalar;
Ommaviy moliyalashtirish

Turli xil kichik biznes subyektlari uchun turli xil moliyaviy vositalarning muvofiqligining taxminiy diagram-
masi keltirilgan. Shunday qilib, IHTT mamlakatlaridagi kichik va o‘rta korxonalar o‘zlarining sharoitlariga qarab, 
keng ko‘lamli moliyalashtirish vositalaridan foydalanadilar.

Iqtisodiy nuqtayi nazardan, lizing ikki tomon o‘rtasidagi shartnoma bo‘lib, unda bir tomon (lizing beruv-
 chi) ma’lum bir haq evaziga boshqa tomonga (lizing oluvchiga) ma’lum muddatga vaqtincha egalik qilish va 
foydalanish uchun mol-mulk beradi. Lizing xalqaro buxgalteriya standartlarida ta’riflangan va qayd etilgan alo-
hida IAS 17 moddasiga ega [11]. Ko‘pgina tadqiqotlar lizingning kichik biznes subyektlarini rivojlantirishdagi 
o‘rniga bag‘ishlangan bo‘lib, xususan, ushbu moliyalashtirish vositasini tanlashda asosiy omillar boshqa moli-
yalashtirish vositalariga nisbatan narx va nisbiy imtiyozlar ekanligi aniqlandi. So‘nggi yillarda Yevropada lizing 
operatsiyalarining umumiy hajmi yiliga o‘rtacha 6-9 foizga barqaror o‘sib bormoqda, lizing operatsiyalarining 
qariyb yarmi kichik va o‘rta korxonalar tomonidan amalga oshirilmoqda. Rossiyada lizingning tarqalishi Yevropa 
ko‘rsatkichlaridan ortda qolmoqda, ammo asta-sekin o‘sib bormoqda [12].

Faktoring savdo biznesini moliyalashtirish bo‘yicha moliyaviy xizmatlar turlaridan biri sifatida ta’rifla-
nadi, bunda tovar yetkazib beruvchi va xaridoridan tashqari faktor (faktoring kompaniyasi yoki bank) ishtirok 
etadi. Muayyan ish haqi uchun omil mahsulot uchun to‘lov uchun d’vo sotib oladi va keyinchalik sotuvchiga 
to‘laydi. Ushbu xizmat turi savdoda to‘lovlarni kechiktirish muammosini sezilarli darajada hal qilish imkonini 
beradi va, bir tomondan, etkazib beruvchiga kredit berish, unga savdo hajmini oshirish imkonini beradi, ikkinchi 
tomondan, xaridorga savdo krediti beradi; bu unga xaridlar hajmini oshirish imkonini beradi. Faktoring savdo 

uchun muqobil moliyalashtirish vositasi sifatida tobora ommalashib bormoqda. So‘nggi yillarda faktoring hajm-
larining umumiy o‘sishi bir qator mamlakatlarda pasayib borayotganiga qaramay davom etdi [13]. Faktoring ope-
ratsiyalari hajmining o‘sishi bir qator mamlakatlarda muqobil moliyalashtirish mexanizmlarini tartibga soluv  chi 
qonun hujjatlariga qo‘shimcha ravishda maxsus qonun hujjatlari ishlab chiqilishiga olib keldi. Masalan, AQSHda 
faktoring to‘g‘risidagi qonun mavjud bo‘lib, u faktoring operatsiyalarining barcha jihatlarini batafsil o‘z ichiga 
oladi, muntazam ravishda yangilanadi va to‘ldiriladi [14]. Ushbu qonun matni shunday tuzilganki, unda nafaqat 
barcha manfaatdor tomonlarning huquq va majburiyatlari tavsifi hamda ularga sharhlar beriladi, balki faktoring 
shartnomalarining har xil turlariga misollar, huquqni qo‘llash amaliyotidan aniq dalillar, shuningdek, qonun 
hujjatlariga muvofiq tuzilgan moliyaviy va soliq hisobotlarini yuritish bo‘yicha ko‘rsatmalar va foydalanuvchilar 
uchun boshqa qo‘shimcha materiallar keltirilgan [15].

Venchur kapitalini kichik innovatsion korxonalarning aksionerlik kapitaliga ularning yaratilish va mahsulot 
ishlab chiqarish bosqichlarida kiritiladigan mablag‘ sifatida qaraydilar. Ular venchurli investitsiyalash jarayonini 
yuqori o‘sish salohiyatiga ega bo‘lgan kichik innovatsion kompaniyalar aksionerlik kapitalini investitsiyalash 
sifatida, maslahat yordami va ma’lum ma’noda qarorlar qabul qilish jarayoniga jalb etish sifatida qaraganlar. 
Ko‘rinib turibdiki, iqtisodchilar moliyaviy mablag‘ kiritish bilan bir qatorda inson kapitalining dolzarbligini ta’kid-
laydilar. Kortum S., Lerner J., Stevenson H. H., Muzyka D. F., Timmons J. A. va boshqa bir qator olimlar esa 
iqtisodiyotning innovatsion rivojlanishida yuqori risk darajasi bilan bog‘liq bo‘lgan venchur kapitali qo‘yilmalarini 
baholashning empirik tahlilini amalga oshirishgan [16].

Venchur kapitaliga investitsiyalar kichik va o‘rta korxonalar uchun moliyalashtirishni jalb qilish uchun yana 
bir imkoniyatdir. Venchur kapitaliga investitsiyalar yildan-yilga kuchli o‘zgaruvchanlikka duchor bo‘ladi va shu-
ningdek, investitsiyalar hajmining mamlakatlar o‘rtasida katta tarqalishi bilan tavsiflanadi. Venchur investitsi-
yalarining eng katta hajmi an’anaviy ravishda Qo‘shma Shtatlarda qayd etilgan. Xususiy mablag‘larga bo‘lgan 
bunday ustunlik so‘nggi paytlarda doimiy hodisa bo‘lib kelgan. Elektron onlayn moliyalashtirish xususiy iste’mol 
kreditlari va biznesni rivojlantirish maqsadlari uchun qarz olish vositasidir. Ushbu moliyalashtirish segmentida 
shubhasiz etakchi Xitoy hisoblanadi. Xitoydan tashqari, ushbu moliyalashtirish usuli, xususan, AQSH, Janubiy 
Afrika va Kanadada mashhurlik kasb etmoqda. AQSHda bunday operatsiyalar hajmi 2015-yildagi 28,7 dan 
2016-yilda 35,2 milliard AQSH dollariga ko‘tarildi, ya’ni. o‘sish yiliga 23% ni tashkil etdi [17]. Yevropada ushbu 
moliyalashtirish usuli bir qator mamlakatlarda ishlab chiqilgan bo‘lib, ular orasida 2016-yilda Buyuk Britaniya, 
Fransiya va Niderlandiya yetakchilardan bo‘lgan. So‘nggi yillarda Internet ijtimoiy tarmoqlaridagi saytlardan 
qarz olish jadal rivojlanmoqda va uning hajmi 2013-yildan boshlab har yili o‘rtacha ikki barobar ortib bormoqda. 
Bunday operatsiyalar hajmi Xitoyda ayniqsa tez sur’atlar bilan o‘sib bormorqda, bu yerda “r2r” ‒ kreditlash 
vositalari juda mashhur bo‘lgan. Kichik biznes subyektlari bunday mexanizmlardan nafaqat qo‘shimcha moli-
yalashtirish, balki o‘z biznes loyihasiga jamoatchilik e’tiborini jalb qilish hamda shu orqali uni potensial kreditorlar 
va investorlar nazarida moliyaviy jihatdan jozibador va ishonchli qilish uchun ham foyda ko‘radi. Jamoatchilik 
qiziqishining ortishi ham reklama o‘rnini bajarishi bilan birga matbuot va biznes hamjamiyatining qo‘shimcha 
e’tiborini jalb qilishi mumkin.

Elektron onlayn kreditlash bozoridagi faollikning oshishi bir qator mamlakatlarda (Avstriya, Xitoy, Avstraliya) 
bunday operatsiyalar hajmining o‘sishini rag‘batlantiradigan qonunlarning qabul qilinishiga olib keldi. Buyuk Bri-
taniya va Belgiyada soliq imtiyozlari joriy qilingan va bunday operatsiyalar ishtirokchilari uchun amal qiladi. Ushbu 
moliyalashtirish vositasining afzalliklari mustahkam kredit tarixiga ega bo‘lmagan va bank kreditlash bozorida 
yuqori xavfga ega bo‘lgan kichik kompaniyalar uchun qulaydir. Bunday kompaniyalar an’anaviy bank kreditlash 
bozoriga qaraganda onlayn elektron vositalardan moliyalashtirish manbalarini topish imkoniyatiga ega. Misol 
uchun, 2016-yilda AQSHda o‘z faoliyatini boshlagan kichik kompaniyalar onlayn elektron kreditlash bozoridagi 
arizalarning 45 foizida, kichik banklardan esa atigi 35 foizida va yirik banklardan 25 foizida o‘z arizalari ma’qul-
langan. Biznes farishtalari yoki kichik xususiy venchur investorlar (yoki ularning kombinatsiyasi) kichik biznes 
uchun boshqa mumkin bo‘lgan moliyalashtirish manbasini ifodalaydi. U rivojlanishning dast labki bosqichida 
bo‘lgan va tez o‘sish potensialiga ega, ammo rivojlanish uchun yetarli shaxsiy mablag‘ga ega bo‘lmagan va yirik 
institutsional investor yoki investitsiya fondini jalb qilish imkoniyatiga ega bo‘lmagan kompaniyalar tomonidan 
qo‘llaniladi. Ko‘pgina biznes farishtalarning o‘zlari ilgari muvaffaqiyatli tadbirkor bo‘lgan va kichik innovatsion 
kompaniyalardan o‘sgan. Shuning uchun, ko‘pincha biznes farishtalari nafaqat bunday investitsiyalarning moli-
yaviy tomoni, balki innovatsion g‘oya va o‘z tajribasini qo‘llash imkoniyati bilan ham jalb qilinadi, bu esa yosh 
kompaniyaga rivojlanish uchun investitsiyalardan tashqari, biznes farishtasidan ekspert yordamini oladi. Ish-
bilarmon farishtalar odatda to‘g‘ridan to‘g‘ri kapital evaziga yoki konvertatsiya qilinadigan obligatsiyalar orqali 
investitsiya qiladilar va kompaniya ma’lum bir rivojlanish darajasiga yetgunga qadar va biznes farishtaning 
o‘rnini yirikroq venchur kapital investori egallaguncha kompaniyada mavjud bo‘lib qoladilar. Yevropada ish-
bilarmon farishtalarning umumiy soni 20 mingga yaqin bo‘lib, ular (agar hammasi bo‘lmasa, ularning muhim 
qismi) 250 dan ortiq milliy yoki mintaqaviy birlashmalarga birlashgan, ular o‘z navbatida Yevropa Ittifoqiga 
birlashgan. Shunday qilib, biznes farishtalari tomonidan investitsiyalar rivojlanishning dastlabki bosqichida 

kompaniyalarga kiritilgan barcha investitsiyalarning 2/3 qismidan ko‘prog‘ini tashkil etdi. Bitta startapga biznes 
farishtalarining o‘rtacha sarmoyasi 22 500 yevroni tashkil qiladi. Qo‘shma Shtatlarda biznes fa  rishtalari inves-
titsiyalari hajmi ham o‘sib bormoqda va 2016-yilda ikki baravardan ko‘proq oshdi. Ishbilarmon farishtalarning 
eng yirik assotsiatsiyasi ‒ Amerika farishtalari uyushmasi 13 mingdan ortiq ’zoga ega. Har yili AQSHda biznes 
farishtalar taxminan 64 ming loyihaga 25 milliard AQSH dollari sarmoya kiritadilar va o‘rtacha investitsiyalar 
hajmi 25 dan 50 ming AQSH dollarigacha o‘zgarib turadi, biznes farishtaning o‘rtacha portfeli 10-12 investit-
siya qilingan startaplarni o‘z ichiga oladi. Shuni ta’kidlash kerakki, sanoati rivojlangan mamlakatlarda biznes 
farishtalar va shunga o‘xshash investorlar hamjamiyatlari faoliyati milliy qonunchilik darajasida ham, korporativ 
boshqaruvning ichki standartlari darajasida ham muvofiqlashtiriladi. Kichik va o‘rta biznesni davlat tomonidan 
qo‘llab-quvvatlash IIHT davlatlari kichik va o‘rta biznesni qo‘llab-quvvatlashning turli mexa nizmlaridan foyda-
lanadilar. Moliyadan foydalanishni ta’minlash uchun bozor vositalarining rivojlanishi, shu ningdek, makroiqti-
sodiy jarayonlarga ta’siri ostida takomillashtiriladigan va kichik biznes subyektlari manfaatlarini himoya qilish 
uchun foydalaniladigan qonunchilik va me’yoriy-huquqiy baza mavjud. Ko‘pgina mamlakatlarda kichik va o‘rta 
biznesni moliyaviy qo‘llab-quvvatlashning maxsus mexanizmlari ishlab chiqilmoqda va joriy etilmoqda.

X U L O S A
Xalqaro amaliyot shuni ko‘rsatadiki, kichik va o‘rta biznesni moliyalashtirishning muqobil vositalari bozor 

mexanizmlari asosida ham, bozor mexanizmlari yordamida ham rivojlanmoqda. Hozirgi vaqtda qo‘llanilayotgan 
kichik o‘rta biznesni moliyalashtirishning muqobil mexanizmlarining xilma-xilligi muayyan korxona uchun eng 
mos variantini tanlash imkonini beradi. Hozirda mamlakatimizda muqobil moliya-lashtirishning barcha mumkin 
bo‘lgan vositalaridan faol foydalanilmoqda. Muqobil moliyalashtirish amaliyotini kengaytirish kichik va o‘rta 
korxonalar uchun iqtisodiy o‘sish uchun qo‘shimcha imkoniyatlar yaratishga yordam beradi, ayniqsa, yosh rivoj-
lanayotgan kompaniyalar uchun ancha qulayliklar tug‘diradi.

